
AUNESCOfaziéro 21 defebreroro Dia Internazional d’a Lengua Materna. Iste ye
ocartel d’istaafiada. EnAragdn cada begata son mas as entidaz que, embrecatas
con a situazion de menaza que tien a nuestra luenga, luitan e esfienden dende
fa muitas afiadas 'aragonés. O 21 de febrero ye ro dia en que toz de bez leban
ta ras carreras diferens autos de raso en aragonés y ra chen puede escui-
tar-ie a nuestra luenga. Una begata mas una ampla muestra d’autibidaz es-
nabesoron tot Aragén ixe dia. Asinas obras teyatrals, conferenzias, proyezions,
charradas, programas de radio, canzions, tallers ta ninos e ninas... Dende o
nuestro Perineu dica as planas, a nuestra luenga estio escuitata en Canfran,
Chaca, Echo, Broto, Fiscal, Torla, Boltafia, Samianigo, Billanoba, Sandiniés,
Benas, Sarllé, Saunc, Castillo de Sos, Plan, Laspauls, Biscarrués, Almudébar,
Balbastro, Exeya, Cuarte de Uerba, Utebo, Maria de Uerba, Zaragoza e Uesca.

INFORMAZIONS CURTAS

O zaguer mes de febrero as carreras de
Zaragoza acullion un desfile an os personaches
mas tradizionals d’os carnabals d’Aragén
clamoron o ficazio de toz. Alto u baxo unas
trenta personas plenoron as carreras d’ista
ziudd con danzes. Dende o Balcon de San
Lazaro dica la Plaza San Felipe u a Plaza d’o
Pilar, ista pasabilla esnabeso tot o zentro de
Zaragoza.

Asinas A Yedra, [’Onso, 1’Amontato,
Trangas e Madamas de Bielsa e o Diaple d’o
Matarrafia chunto con muitos mosicos que
tafieban bandurrias, gaitas de boto, dulzainas,
chiflos... yeran seguitos por muita chen.

Ista primera pasabilla aragonesa estio
organizata por l’asoziazién Laqtspera, os
Gaiteros del Rabal e os escolanos d’a Escuela
Municipal de Musica y Danza. [Amaya
Gallego]

PLEGA 0 NUEBO CD DE A RONDA DE
BOLTANA

Siete afiadas dimpués d’o suyo zaguer treballo
ista colla de mosicos d’o Sobrarbe ha feito un
nuebo CD. Cantas que charran de o abrizon,
de a torre de a ilesia que acucuta dende as
foscas auguas de o entibo de Mediano, de
o mes de agosto en os lugars de as nuestras
montafias... Baxo o tetulo La huella que el
tiempo deja (‘O rastro que o tiempo dixa’) a
Ronda de Boltafia esnabesa una begata mas o
nuestro Perineu.

Bi ha quinze cantas de as que diez son
creyazions orichinals de a Ronda, tres en son
tradizionals, como “O Billano” e dos en son
bersions de cantas lechendarias como “Canto
a la libertad” de José Antonio Labordeta e
“Hacia la flor de Nieve” que ye a conoxita
“L’Inmortela” de os biarneses Nadau. Dende
Arago6n dica o Biarn ista colla altoaragonesa
torna a chuntar con a suya mosica os dos
costaus d’o Perineu, crebando una breca que
ta ers denguna begata tenid que estar. Como
de cutio dize a Ronda de Boltana “Aragon e
Oczitania. Perineu.” [Amaya Gallego]

0 IEA felizita 2015 con o libro en
aragoneés Niedo de barucas

Dende fa unas afiadas o Instituto de Estudios
Altoaragoneses (IEA) felizita ra plegada d’o
nuebo afio con un libret: ye asinas como se ba
fendo una colezién que se clama “Letras del
Ao Nuevo”, que o suyo enfilador ye o profesor
José Angel Sanchez. A felizitazion d’a plegada
de I’afio 2015 s’ha feito con o libret Niedo de
barucas, de Chusé Inazio Nabarro, que fa o
lumero 9 d’a colezion. O libro lo presentoron
de conchunta o 30 d’abiento o enfilador d’a
colezion, José Angel Sanchez, o direutor d’o
IEA e o propio autor, Chusé Inazio Nabarro.
Cal felizitar a o IEA por ista iniziatiba. No ye
a primera begata que en ista colezion s’edita un
libro en aragonés, pos ya se publicé en 2007
Santamaria, de Nieus Luzia Dueso Lascorz.
En os dos casos, o testo orichinal en aragonés
ba acompafiato d’a traduzion en castellano.
Niedo de barucas s’ha traduzito como “Nido de
delirios”, e ocupa as planas zagueras (43-76) d’o
libro. [Francho Nagore]

B . o

Portalada d’o libro de Chusé I. Nabarro
Niedo de barucas.

Binéfar: estudio sobre a suya toponimia

O dia 13 de febrero de 2015 se presentd en o salon de
sesions pleneras d’a Casa d’a Billa de Binéfar o libro
Partidas, callesy apodos de Binéfar. Estudio onomastico.
O suyo autor ye Javier Giralt Latorre, natural de Sant
Esteve de Llitera, Doctor en Filolochia, profesor de
a demba de Filolochia Catalana en a Unibersida de
Zaragoza e autualmén Direutor d’o Departamento de
Lingtiistica Cheneral e Ispanica de dita unibersida. O
libro ye estato editato por a Conzelleria de Cultura de
Binéfar e o Centro de Estudios Literanos. Replega un
estudio que se fazid, en a suya mas gran parti, por meyo
d’una aduya d’imbestigazion d’o Instituto de Estudios
Altoaragoneses, d’a que espleitdé I’autor fa dos u tres
afladas. [F. Nagore]

. I -

Canfran: calandario ’Espelungué en
:

aragoneés

L’Asoziazion “Espelungué” de Canfran ha feito
un calandario de mesa ta 2015 que ye en aragongés.
Antiparti de meter os meses en aragonés, como ye de
dar, deseya “Goyosa aflada 2015” ¢ remera as fiestas
e calendatas mas importans en o lugar de Canfran,
como por exemplo, o 14 d’agosto, “Fiesta de Canfran
Lugar”, u o 17 de chulio, en que diz: “Fiesta de Canfran
Estazion”. Ye zierto que ixa ye a denominazion ofizial
que s’ha cheneralizato, pero o nombre chenuino
d’ixe puesto, ya dende a Eda Meya, ye Os Araiions.
E o calandario yera un buen puesto ta rebindicar-lo.
Tamién replega as calendatas d’o 25 de chunio (Santa
Orosia) e 29 de chunio (San Pietro), fiestas de Chaca,
e reproduze un berso de Chusé Gracia (Sinués, 1899-
1981): “Lo fablar ye muito majo pa dixar-lo sin fablar”.
A nuestras felizitazions 4 Espelungué por ista iniziatiba.
[F. Nagore]

Agiiero: Fiesta d'as Mascaretas

Una begata mas se zelebrd en Agiiero a Fiesta d’as
Mascaretas, como fiesta prenzipal d’o suyo Carnabal.
Ye a giieitena edizion, por o que se puede considerar
una autibida ya refincata. Iste afo se fazio o sabado 7
de febrero. De mafianas se fazi6 un taller de mascaretas
en a Era Patia. De tardes, a ronda comenzipi6é en a
Plaza Baxa e continé dimpués por carreras ¢ puestos
d’o lugar. A fiesta rematd con una zena. Podez beyer
chunto 4 istas ringleras o cartel d’a que ye una d’as
prenzipals manifestazions d’o Carnabal en a redolada
d’a Galliguera e que se conoxe con a suya denominazion
en aragonés. [F. Nagore]

[L.S.S.N.: 1132-8452]

Laragoza:premiosd’aFundazion
aragonesista 29 de chunio

O dia 14 de febrero se fazido en
Zaragoza a entrega d’os Premios
“Aragén”, premios afals d’a Funda-
zioén aragonesista 29 de chunio, que
preban de reconoxer e acobaltar o
quefer por Aragén de presonas ¢
coleutibos. En ista edizion o Premio
“Aragon 20147, que ye como a
distinzion mayor u prenzipal, estio

Carmen Castan

ta Emilio Gaston, que ye entre atras muitas
cosas poeta en aragonés (La Subordania,
Zaragoza, Rolde de Estudios Aragoneses,
2007). Tamién ye poeta en castellano, ¢ ha
publicato muitos libros de poesia. Tamién
ye escultor en fierro. Pero mas que mas
ye conoxita a suya autibidd publica como
abogau e pulitico. Esti6é fundador d’o Partido
Socialista de Aragdn, deputato en o Congreso
en a lechislatura 1977-1979, que enzeto a
nueba etapa d’a democrazia en Espafia; estio
tamién o primer Chustizia d’ Aragon d’a etapa
muderna; dimpués, estié uno d’os fundadors
d’APUDEPA (Accién Publica para la Defensa
del Patrimonio Aragonés).

Por atro costato, o Premio “Aragén Identidad
2014” esti6 ta Carmen Castan, conoxita por
o suyo quefer como mayestra d’aragonés
benasqués dende fa buena cosa d’afios
e tamién como escritora, mas que mas
narradora, en a suya bariedd d’aragonés:
en dos ocasions otenid ro premio “Arnal
Cavero”, con as nobelas: Cuan [’odio
eshatega pel aire (Zaragoza, DGA, 1998)
e La descordada bida de Sinforosa Sastre
(Zaragoza, DGA, 2004). Nos fa muito goyo
que con istos premios se reconoxca a escritors
en aragonés. As nuestras felizitazions dende
istas Fuellas.

Atros premiatos en ista edizién estioron:
a libreria “Los Portadores de Suenos”, de
Zaragoza; Urban VicArt, interpresa de

Emilio Gaston

disefio de Zaragoza; “Amigo Mio”, protectora
d’animals de Teruel; e as autoras d’o decumental
de zine “Yo decido. Tren de la Libertad”. [F.
Nagore]

Pandicosa: £strimal ye o nombre d'a

nueha pista

En ista temporada 2014-2015 a estazion d’ibier-
no de Pandicosa ha estrenato una nueba pista,
que s’ha baltizato con o nombre de Estrimal,
dimpués d’un concurso publico ta dezidir-
ne. Enfortunatamén se baluré mas que mas a
binculazion d’o nombre con a estazion d’esqui
e con o monezipio de Pandicosa, asinas como a
sonorida de I’apelatibo. Estrimal ye o toponimo
tradizional que denomina ra zona por a que
trascurre a pista e da nombre tamién a una fuen
que se troba en ixa mesma zona. Se recupera
asinas, € se perpetiia en a istoria, iste toponimo
tradizional. Ista pista coneuta a cota 1.500 d’o
zentro ibernal con o lugar de Pandicosa. En
concreto, ranca de Selba Berde ¢ plega dica
ra base d’a telecabina, con una largaria de
1.251 metros, una amplaria de 25 metros e una
pendién d’arredol d’o 25 %. En ista temporada
os esquiadors pueden plegar con comodida
por ixa pista dica o0 mesmo lugar de Pandicosa
esquiando. Estrimal ye una palabra aragonesa
que se podeba traduzir en castellano como
‘extremadura’ (Martinez, Vocabulario basico
bilingiie aragonés-castellano y castellano-

aragonés, 3* ed., 2008, p.
95); ye dizir, ‘parte extrema,
extremidad’. Tamién ‘trozo
o residuo de menor valor al
partir un terreno’. As nuestras
felizitazions a Pandicosa por
recuperar e potenziar a suya
toponimia autoctona. [F. N. L.]

.
.

S’ha feito ro clamamiento ta
o XXIX Concurso Literario
d’a Billa de Benas, que agora
ye bianal (cada dos afios).
Antiparti d’as categorias de
narratiba e poesia en castellano,
bi ha tamién una sezion
d’imbestigazion sobre a Bal de
Benas. Espezificamén, o que
mas puede intresar a os leutors
de Fuellas ye o concurso de
narratiba e poesia en “patués”
(aragonés benasqués), que tien
dos modalidaz: a cheneral, en a
que pueden partizipar adultos,
que tien una dotazién de 1.200
euros ta repartir entre os tres
primers; e a de narratiba e
poesia en “patués” ta ninos e
chobens, que tien como premio
bonos de regalo. As obras se
pueden nimbiar ta Conzello
d’a Billa de Benés, Biblioteca
Monezipal, ¢/ d’o Forno, 10,
22440 Benas; u bien por corr.el
ta benasque@bibliosribagorza.
com. A dezision d’o churato e
a entrega de premios se feran
en una beilata literaria en a
segunda meta de nobiembre de
2015.[C.R.]

Yebra de Basa: zarra o har
Santa Orosia dimpués de
180 aiiadas

O bar Santa Orosia, de Yebra
de Basa, zarra dimpués de 180

[L.S.S.N.: 1132-8452]

Casa Benita, de Yebra de Basa. [Foto feita por Tresa Estabén)

afiadas ubierto e dando serbizio a os bezinos. Yera no solamén
bar, so que tamién restauran, botiga de binos e carnezeria.
Ofriba serbizio a toda ra Bal de Basa e parti d’o Soprebuerto,
e se trobaba en os baxos de Casa Benita. Seguntes informa
Mercedes Portella (Diario del Alto Aragonm, 18.01.2015,
Domingo, p. 36), en os afios 20 u 30 d’o sieglo XX yera a
sifiora Fermina a que ofriba o serbizio de bar e restauran.
Dimpués estié ro suyo fillo, Jos¢é Campo, dica I’afio 1948;
lo traspas6 a Agustin Lopez, de Cortillas, que lo rechentd
dica I’afio 1967, en que se fa cargo Santiago Villacampa, de
Casa Albéitar, de Yebra de Basa. O suyo chirmano Alfonso,
que treballaba de piquero, I’aduyaba en os ratos libres. O
27 d’abiento de 2014 zarr6 as suyas puertas e se fazid en o
mesmo bar una fiesta de despedida, con cantas e mosica d’a
colla “Miércoles de Cecina” e unos brindis que, ta rematar,
lis adedicoron os suyos sobrinos a os zaguers rechidors d’iste
casa. Entre atras, lis cantoron istas: «Santiago Villacampa, /
que naziés en casa albéitar, / y por mds de cuarenta anadas
/ cudiés de Casa Benita. // Repataiion y mairal, / amante de
Santa Orosia, / banderista y campanero, / archibo d’a nuestra
istoria. // Santiago con a guitarra /'y Alfonso con o biolin
/ nos alegraban as fiestas / dende Guarga enta Escartin.»
Agora, os chirmanos Santiago e Alfonso espleitaran d’unas
merexitas bacazions que nunca tenioron en tantas d’afiadas.
[Francho Nagore Lain]

Una atra fuen de malfarchamientos d'a Toponimia
aragonesa

Como si no en tenésenos prou con o esconoximiento en ma-
teria lingliistica e a falta de ficazio e de profesionalida de
muitos de os tecnicos que dreitamén u indreita treballan ta
I’almenistrazion, en istas zagueras embueltas e ta caramuello

también as nuebas tecnolochias —e mas concreta-
mén os correutors ortograficos d’os prozesadors de
testos— son contribuyindo & malfarchar beluns d’os
nuestros toponimos. Sino ye asinas, bi ha bels feitos
como iste que a razoén no puede plegar a capir. En
o cartel que s’achunta, colocato per Sodemasa (giie
Sarga) en Santa Zilia de Panzano, se i beye que o
microtoponimo Petrefials (u Petrefiales con o plural
castellanizato) ye estato reemplazato per Penetrales.
O que yera una denominazioén semanticamén traspa-
rén (“puesto en do se troban petrefias u pedrefias’) ha
esdebenito, per obra e grazia de bella maquina que
no piensa e de cualque umano que no controla as su-
yas produzions, una parola estrania, fuen de chanzas
grotescas e, sobre tot, causa d’una fonda bergiiefia.
[Chusé Inazio Nabarro]

Un bar clamato 7ozino

Se troba en Londra, en Ingalaterra, e, entre a suya
ofierta de produtos ispanicos, destacan os pernils
e atras contrimuestras d’o mondongo d’a comarca
d’a Xiloca. Leba ubierto tres afiadas e a pretichio-
sa publicazion The Guardian ya li ha adedicato una
resefia plena de lobas. Uno de os sozios, Chusé Va-
lero, ye un choben tallador de pernils de Calamocha
e en una entrebista rezién aparexita en Heraldo de
Aragon (16 de chinero de 2015) diz que o suyo esta-
blimiento se clama Tozino (asinas, con zeta) perque
dita letra “li da un toque mas aragonés 4 o nombre”.
Dende as Fuellas lis deseyamos muita suerte 4 ra ta-
bierna 7ozino e 4 Chusé que ha tenito a claribidenzia
d’ubrir ixe local, de meter-li ixe nombre ta nusatros
tan entrafiable e de reconoxer antimas o carauter de
sifal d’identida grafica que tiene a zeta en a nuestra
luenga. [Chusé Inazio Nabarro]

Fuellas, 224-226 (chinero-abril 2015), p. 7

A b

Chusé Valero, en a cucha, con o suyo sozio
d’o Bar Tozino, Zac Fingal.

Luenga de fumo 2015

Ya se conoxe a programazion de “Luenga
de fumo” d’iste afio 2015. Como toz os
anos, as autibidaz se fan en Uesca arredol
d’o 23 d’abril, San Chorche, drento
d’a mesma truesa que “Aragén, tierra
abierta”, e se zentran en a cultura feita en
aragonés. A organizazion ye d’a Demba
de Cultura d’o Conzello de Uesca, en
colaborazion con o Consello d’a Fabla
Aragonesa. En ista edizion bi abra teyatro:
o domingo 19 d’abril (19:30 oras), con o
grupo “Ta ninos” (enfilato por Chesus
Botaya e Lois Machuca); presentazion de
libro-coloquio, con Ana Giménez Betran,
que charrard d’a suya nobela Entreautos,
o lunes, 20 d’abril (20 oras); e rezital de
mosica, con “A cadiera coixa”, o martes,
21 d’abril (20:30 oras). As autibidaz se fan
todas en o “Centro Cultural Matadero”.
Tos aganamos a partizipar-bi. [C. R.]

-

19? edizion d'a Korrika

En as tierras bezinas d’Euskal Herria (lite-
ralmén “a tierra d’o euskera” e que reculle
culturalmén o que en o autual estau d’as
autonomias son a Comunidad Autonoma
Basca -Euskadi sur-, Comunidad Foral de
Nabarra e, dezaga d’os Pireneus, Iparralde
(Euskadi norte), se ye fendo a 19 edizion
d’a Korrika.

Isto ye una corrida popular que se fa por cada dos
afiadas con a enchaquia de finanziar as escuelas
(pa ninos e adultos) en do s’amuestra o euskera
en ikastolas e cursez de toda mena. Mientres que
en dos pretas semanas, a korrika esnabesa limpio
garriar Euskal Herria de punta ta coda sin aturar-
se-ne. Esferens coleutibos mercan os kilometros
y fan o suyo recorriu dica rematar, a ixena, toz os
kilometros mesos a I’arreu por a colla organiza-
dera (AEK). Iste afio, ta par d’o punto kilometri-
co 1707 d’a korrika, entre Cascante € Tudela, bi
acudiemos fendo una carrereta prou espezial. Por
primera begata coleutibos y escuelas que treba-
llan por a luenga aragonesa se son amanatos pa
correr ixe kilometro amprau de baldes a la ko-
rrika. No cal ixublidar que seguntes a UNESCO
I’aragonés ye a luenga europea con o mas altero
risque de disaparexer. Por ixo queremos agra-
dexer a AEK que nos aiga dixato iste puesto pa
fer bistera la nuestra reyalida, que mesmo dintro
d’a nuestra tierra aragonesa no ye guaire refirma-
da. Mientres que nusatros somos encara luitando
por a ofizialida ¢ a normalizazion, ye un argiie-
llo fer parti tamién en a batalla d’o euskera por
consolidar-se, asentando-se en nuebos espazios,
gosando plegar- ie en nuebos fablans.

En un mundo cada dia mas globalizau, a solidari-
da entre os pueblos ye prou importan pa la super-
bibenzia d’as suyas reyalidaz culturals.

En I’inte de recontar ista chiqueta coronica pode-
mos rinchar-nos de goyo, prou que si, pos iste ki-
lometro por I’aragonés ha estau ficau en belunos
d’os mas conoxius meyos de prensa de E.H.
L’aragonés ha estau en a prensa de traza muito
mas bistera que no creyébanos, asinas que entre
toz hemos feito a saber qué buen treballo dilla
d’as buegas aragonesas an no guaire chen en sa-
beba. [Colla nabarra de fablans]

ey
d oorrika k
2

Partizipans en a edizién d’a Korrika.

Publicazion de Pais y lenguas

Fendo o numero 15 d’a colezion Biblioteca
de las Lenguas de Aragon d’a editorial
Aladrada Ediciones, se publica Pais y
Lenguas. La lengua aragonesa en la
revista El Ebro (1917-1936), en edizion
d’o istoriador Carlos Serrano. Se i replegan
testos relazionatos con a realida lingiiistica
aragonesa publicatos en E/ Ebro, rebista
editata por a emigrazion aragonesa en
Barzelona en as primeras decadas d’o sieglo
XX. Entre os autors d’istos testos, que
abracan dende a literatura, bocabularios u
articlos d’opinion, trobamos a Isidro Comas,
Andrés Giménez Soler, Manuel Marin
Sancho u Vicente Tobefia. Una obra asabelo
que fundamental. [A. G.]

Informe sobre 'aragonés en a ONU

A politica lingiiistica d’o Gubierno d’ Aragén,
e as suyas azions discriminatorias cuentra os
parladors d’aragonés e catalan en Aragon se
traton en as Nazions Unitas o 21 de chinero
pasato. O Rete Europeo d’Igualda Lingiiistica
presentd un informe en iste organismo
internazional en o que se presientan casos
de denunzia sobre discriminazions a ras
luengas ibericas distintas d’o castellano. E
prou que entre ellas, se troba ’aragonés. Iste
informe se tratard en o grupo d’a Rebision
Periodica Unibersal de Nazions Unitas.
O testo destaca que “as luengas d’Aragon
(catalan e aragonés) no gosan chenerar nunca
una situazion conflictiba. Como resultato
de sieglos de represion e adoctrinamiento,
I’aragonés e o catalan solo s’usan en dentro
d’a familia e as relazions sozials zercanas. Ir
delld d’istos limites supone o refuse sozial,
a mofla e secriosas dificultaz ta 1’azeso
a os serbizios u o fracaso en o trato con
I’alministrazion publica”. O documento
recuerda que o Estato espafol bulnera mas
d’una duzena de leis e tratatos internazionals.
[A. G.]

Dende o serbizio d’Archibo e Bibliotecas d’a
Deputazion Probinzial de Zaragoza, 4 trabiés

DIPUTACION DE ZARAGOZA

Bizén Fuster Santaliestra (segundo por a zurda), Deputato d’Archibo e
Bibliotecas d’a Deputazion Probinzial de Zaragoza, chunto con atros deputatos,
en a Deputazion de Zaragoza. Grazias a ras suyas chestions, a DPZ ha alquirito
en as zagueras anadas, dende 2012 dica 2015, una meya de seis libros en
aragonés u sobre ’aragonés t'as 186 bibliotecas d’a probinzia de Zaragoza.

d’o deputau responsable d’ista demba, Bizén Fuster Santaliestra,
s’ha alquirito en ista zaguera lechislatura (2011-2015) una
ampla selezion de libros en aragonés u sobre 1’aragonés. En
concreto, bels seis libros (tetulos distintos) de diferens editorials
cada anada. Istos fondos bibliograficos, que grazias & ista
iniziatiba ya se troban en as 186 bibliotecas d’a probinzia de
Zaragoza, premitiran amanar o conoximiento e ro estudio d’a
nuestra quiesta luenga a toz os usuarios d’as bibliotecas que lo
deseyen, asinas como disposar de materials apropios ta poder
fer cursos d’aragonés u cualsiquier atra iniziatiba relazionata
con a luenga aragonesa. Entre atros, se i troban dizionarios
(como o Vocabulario bdasico bilingiie d’Antonio Martinez
Ruiz, o Bocabulario de Murillo de Galligo, de Liena Palacios e
Chan Baos, etc.), obras importans e sinificatibas en a literatura
en aragonés d’o sieglo XX (como A lueca u Continazion, de
Chuana Coscujuela; Chardin d’ausenzias, d’Eduardo Vicente
de Vera; L’erenzio, de Miguel Santolaria; A nuestra canta, de
Chusé M* Guarido; etc.), obras d’o sieglo XXI, que ubren nuebas
endrezeras en a literatura autual en aragonés (como Cronicas
d’Ardanau, de Santiago Romén; Como as falzillas, de Chests
de Mostolay), obras d’estudio, asayo e amostranza (como
Aragonés ta Primaria, de Chusé A. Santamaria; Aragonés ta
Secundaria, de Iris Orosia Campos Bandrés; El aragonés,
una lengua romdanica, de Barios Autors; La nueva poesia en
aragonés, d’Angel Crespo), traduzions en castellano de obras
d’a literatura en aragonés, etc. Felizitazions por ista iniziatiba
e asperemos que a sensibilidd manifestata por a Deputazion
de Zaragoza en relazion con I’aragonés contine en afiadas
esdebenideras. [Alberto Celma]

CARTAS D’OS
LEUTORS

Sobre Peire Bec

M’ha feito goyo trobar un
espazio en as “Fuellas”
[lumero 223, setiembre.otubre
2014, pp. 7-8] ta dar a notizia
d’a muerte de Péire Bec a
qui almiré muito, no como
lingtliista u imbestigador, yo
nomas lo conoxeba como
escritor, escritor en oczitano,
u millor en gascon.

Uno d’os mios fillos, que
estudiaba en a Autonoma de
Barcelona, prenié un libro
de Péire Bec d’a biblioteca,
lo leyé, m’enganchd, y me’n
quitd d’atros. Leyendo-los
desfruté asabelo, dica traduzir
a I’aragonés bellos trozos que
m’agradaban. Tot ixo sin de
dizionario, pero aduyato d’o
Aragongés, Castellano, Catalan
y Franzés.

Péire Bec yera un escritor
sensible que penetraba en
as cosas chiquetas, simples,
con delicadeza. Suabemén
s’obriba paso dica amuestrar-
nos o millor d’os seres umildes
o inofensibos. Con preferenzia
s’alticamaba d’os biellos, ninos,
chicotas soniadoras, personas
modes-tas, cosas sencillas con
as cuals emozionar-nos. Y
como lo conseguiba! Asobén
me feba tornar-me ta la mia
chobentt, cuando leyeba en
franzés a Alphonse Daudet, u
a o nuestro Azorin. [Virgilio
Morata]

Os Ilres cochins, teyatro
en aragones

O pasato mes de chinero se
zelebro a XXXIII Muestra de

Teyatro Infantil Teicy Bosco en o rezinto teyatral de
Salesianos en Uesca. Se representoron bentizinco
obras interpretatas por chobens promesas en eda
escolar (dende os tres afios dica os deziseis). Entre
istas obras cal empoderar a de Os tres cochins
interpretata por escolanos y escolanas d’o Colechio
Salesiano e dirichitos por os nuestros compafieros
Luis Machuca e Chesus Botaya; o testo ye tamién
una creyazion de Botaya, amparato en o cuento
popular y emplegando a luenga aragonesa. Ista no
ye a primera creyazion suya, que ye en istos intes
uno de os pocos escritors de teyatro en aragonés ta
ninos. [P. R.]

Mosicaires

Iste ye o nombre d’una colla formata por mosicos
ribagorzanos que se proposa fer mosica “des-
etiquetata” e cantas libres ta qui las quiera sentir
e bailar. O suyo primer treballo leba por tetulo
Rechiran, un caminet mosical por a mosica folk
d’o Pirineo con sobrebuenos arreglos de cantas
populars e de nueba creazion. O libreto que fa
compafia 4 o CD emplega ’aragonés ribagorzano
ta fer as esplicazions de as cantas que, por
descontato, leban o suyo nombre en aragonés:
“Lorién”, “Mazurca d’un suenio”, “Ball d’a pedra
pllana”,... Contan con a colaborazion especial
d’o mosico Kepa Junquera en una canta, clamata
“Grauskalerria” que ye un omenache a ras chens
qu’han alzato as esenzias d’a fiesta popular de
Graus, e por ixo, amanexe a boz de “Pallas”
nombrando en aragonés os autos de dita fiesta.
Dende ista pachinas felizitamos a Mosicaires por o
suyo treballo e por o emponderamiento d’a cultura
pirenenca. [P. R.]

L'aragonés en o Dia d’'a Luenga Materna 2015

O zaguer 21 de febrero, empentato por a UNESCO,
se zilebr6 o Dia d’a Luenga Materna e por terzena
afiada, de contino, mas de trenta asoziazions que
treballan por a luenga aragonesa acotrazioron
bellas autibidaz arredol d’a nuestra luenga en mas
de bente lugars de Uesca e Zaragoza.
http://luengamaterna2015.blogspot.com.es/

En o mensache d’ista anada, Irina Bokova,
Direutora Cheneral d’a UNESCO, feba zeprén
en a empenta d’o multilingiiismo e as esferenzias
culturals, e a importanzia de 1’amostranza en
luenga materna en as primeras afiadas ta que siga

mas facil aprender a leyer, escribir e dica as
abilidaz matematicas.

Asautibidaz paratas ta I’aragonés ista afiada
yeran prou diferéns: dende presentazions
de libros u peliculetas ta charradas en a
radio, rezitazion de letras de cantas autuals
traduzitas, falordietas rezentatas ta crios, u
obretas de teyatro...

Tamién ye de sifialar, entre toz istos autos,
a polida faina feita por a mainada de
Primaria d’os colechios d’a Bal de Benas
con Contem i cantem, canzions, u o Taller
de cultura de Sobrarbe feito en a Biblioteca
Monezipal de Plan. Sin xublidar-nos d’os
bideos d’os borches de la bal de Chistau (4
clica del Cinca-Cinqueta, que han ganato
un camatén de premios) u os mesaches
d’Echo musical, que son parando con a
suya mayestra de mosica un proyeuto
interzentros escolars Fendo musica, fendo
lengua, e con os escolanos d’o CRA Alto
Ara (Torla, Broto, Fiscal e Boltafia).

A Trobada de fablans de I’aragonés que
se fazié en Biscarrués o zaguer 28 de
febrero s’achunt6 tamién a zilebrar o Dia
d’a Luenga Materna con a presentazion
d’o libro Somontano en alto, de Pedro
Arnal Cavero, edizion d’Alberto Gracia, y

encorrendo en aragonés a chabalins, melons,
fuinas, chinetas, esquiruelos, alforrochos,
butres... e dica bella loira en o Galligo.

E mas que mas, 1’auto feito en Zaragoza o 21
de febrero estié o que achuntd buena ripa de
zagals e presonas mayors arredol d’as cantas
e danzes d’os mozez d’o colechio Escolapios,
d’os grupos Bucardo e Bureo, peliculetas, a
machia sin taca de Pepin Banzo, bel trozet
d’a obreta de teyatro Rolde de broxas en
Crenchafosca, de I’autor Santiago Roman, e
feita asabelo de bien por as bruxas e bruxons
d’o grupo Fosca Delera...

Antimds, en ixe dia e puesto se fazid
omenache ta Santiago Roman, escritor en
aragonés fenezito en nobiembre de 2014,
de qui s’cba parato por parti de Rolde
d’Estudios Aragoneses, asoziazion que
coordinaba as autibidaz d’o Dia d’a Luenga
Materna, una chiqueta Guia de leutura ta
escolanos.
http://www.roldedeestudiosaragoneses.
org/noticias/santiago-roman-ledo-guia-de-
lectura-312/

Norabuena ta tota ra chen embrecata en
I’acotrazie e as autibidaz d’o Dia de Luenga
Materna, e entaban con as afnadas beniens!
[Chulia Ara]

Esposizion: Siempre Aragon.
Centenario de Ia fundacion del
Estudio de Filologia de Aragon en Ia
Diputacion de Zaragoza. 1915-2015

En o Palazio de Sastago podemos beyer,
dende o 24 de Marzo dica o 12 d’Abril, ista
esposizion que remera o cabo d’afio d’o
Estudio de Filologia de Aragon, que naxid
en 1915 baxo a direzion de D. Juan Moneva
y Puyol con a empenta d’a Deputazion de
Zaragoza, e que dix6 d’esistir con a Guerra
Zebil. Asinas, no podid plegar a estar o
Centro de Estudios Superiores de Aragon,
como pué¢ estar que estase a delera de
Moneva.

A intinzion d’o sifior Moneva yera fer,
en primeras, un Diccionario aragonés,
recullindo bozes e materials lingiiisticos
de tot Aragdn. En iste proyeuto treballoron

eminenzias como Arnal Cavero, Gil Berges,
Coll y Altabas, Jordana y Mompeoén, e atros
importans estudeosos d’ixas calendatas.

En a esposizion, muito bien acotraziata por
a nuestra compafiera en o quefer d’estudio
de l’aragonés e profesora d’a Unibersida
de Zaragoza M* Pilar Benitez, e empentata
por o deputau d’Archibos e Bibliotecas d’a
Deputazion de Zaragoza, Bizén Fuster, bi
trobamos buena ripa de papers, documentos e
ochetos que nos amuestran a importanzia d’o
treballo d’o Estudio de Filologia de Aragon.

Sifialar que, entre atras chobens estudiantas
unibersitarias, treballd como secretaria redautora
en EF4 Maria Moliner (podemos beyer en a
Memoria de 1919, o suyo nombramiento ta ixe
menister), asinas como Aurea Loriz, que estio
muitas afiadas a Direutora d’a Biblioteca de
Uesca.

O treballo d’istas mullers ye muestra d’as
aizions positibas empentatas por o Estudio de
Filologia de Aragon, e de seguro que Moneva
(de qui se recreya o suyo estudiet de treballo)
aprebarba que iste aspeuto siga remarcato en a
esposizion. [Chulia Ara]

CENTENARIO DE LA
FUNDACION DEL

ESTUDIO}DE
nmlnﬁm'm‘f
DE ARAGON

EN LA

DIPUTACION DE umuu
) ms 2015 o

‘-'numu hf numuaé

24 DE MARZO - 12 DE ABRIL

Pepa Santolaria (galeristal y Chema Duran (pintor),
tos aragoneses unibersals

O prenzipio d’ista ailada 2015 no ye estato guaire bueno ta ro mundo artistico de Uesca. En un breu entre-
balo de tiempo fenezioron dos d’as suyas presonas més representatibas.

Encé que naxita en Melilla, as radizes familiars de Pepa Santolaria (chirmana d’o conoxito miembro d’o
Consello, Miguel Santolaria) bi yeran en Sabayés y asti pasé a suya nineza y chobentl. A ros bente afios
conoxio6 a ro cheologo olandés, y dimpués pintor, Jan Van Eden, con qui compartirba os camins d’o mundo
dica que rematoron ubrindo una galeria de arte en Amsterdam; en o suyo esito estioron prou importans a
buena chestion de Pepa, o suyo sobrebuén don de chens e o suyo buen gusto artistico. I amostroron a suya
obra bels autors aragoneses e oszenses (Mapi Rivera, Alberto Carrera, Jorge Gay). Cuan Pepa y Jan yeran
en Uesca gosaban partizipar autibamén en a nuestra bida cultural.

Chema Duran, naxito en Balbastro y afincato dende fa muitas afiadas en Uesca, presona culta, de firmes y
enzertatas opinions esteticas, estié un pintor unibersal que fazié a suya obra en una redolada local. Bellas
d’as mas intresans endrezeras d’a pintura pason por Uesca d’a man de Chema que las aprobeit6 ta desem-
bolicar as suyas creyatibida e imachinazion. Calerba sifialar o suyo sobrebuén emplego d’a color. Colaboro
con o Consello con a enchaquia d’o primer concurso de fotografia en aragonés, ta ro cual fazié ro disefio d’o
cartel. Descansen en paz, y o nuestro més sentito pename ta ras suyas familias y amistanzas.

Angel Ramirez

Pepa
Te’n yes ita.

Te’n yes ita

dixando-nos con I’alcordanza
d’a tuya sonrisa ristolera.

i Yeras tantas cosas!

Balién, elegan, delicata,
chenerosa, intelichén,
chobenil bitalida

endrezata por un zereflo
prenzipio de reyalida. | CONCURSO

FOTOS QUE CHARRAN

SOBRE A PRESENZIA PUBLICA DE L’ARAGONES
PLAZO DE PRESENTAZION D'AS FOTOS: DE MAYO A SETIEMBRE DE 2009

(Coémo prexinar a Jan sin ta?
(COémo mirar-nos os mons
sin saper-te e

en o casalizio d’a costera? - pe——o

PATROZINA: ORGANIZAN:

COLABORAN:

ALBADA Y ) CREMALLO (cafoteria),
‘GUARA (montaches fotograficos), LEITO (mobible, decorazion e complementos), OPTICA GUARA,
PATETAS DE MIXINO (artasania @ mofiacos), ZIMBEL (zentro infanti

(Coémo tornar ta Sabayés

si t no bi yes asperando-nos?
Acollaremos a Jan, Pepa.

Beberemos con er o bin d’a Bida,
continaremos fendo as mesmas cosas
que abérbanos feito con tu,

perque si,

perque sapemos que tu

eses aimato que asinas estase.

Bibiremos, Pepa,

con a tuya sonrisa en 1’alcordanza,
con a tuya bitalida chobenil

como un exemplo.

Pepa.

Agora, cuan ya no bi yes,

Chema,

cuan sé que no te trobaré més

por as carreras,

cuan sé que ya no podré charrar con tu
d’os chandrios d’a politica

ni de a zaguera esposizion en a ziuda,
alufro os tuyos cuadros

ficatos fa tiempo

en istas cutianas paretes,

disfruto as suyas colors,

pienso e siento ros suyos temas,

¢ atuya remeranza

se fa presén e remane

en casa mia.

Dia d’a Lengua Materna en o Zentro d’Istorias de Zaragoza

O sabado 21 de febrero, o Zentro d’Istorias de Zaragoza congregd a unas
doszientas personas en l'auto de zelebraziéon de o Dia d’a Lengua Materna
(declarato por a Unesco), en a lll edizion de «Cantar, charrar e chugar», baxo
a coordinazion de o Rolde d’Estudios Aragoneses, con a colaborazién d’otras
entidaz e bels particulars.

L'auto s’ubrié con una sentita acordanza de a figura e obra d’o escritor en
aragonés Santiago Roman Ledo, fenezito a finals de 2014; e de a suya obra,
Rolde de broxas en Crenchafosca, se tenid ocasion de bier un intresan
pasache, representato en eszena por a colla Fosca Delera (CNAC).

Tamién se i proyeutoron treballos audiobisuals acotraziatos en aulas en do
s’amuestra I'aragonés, por meyo de a Clica Cinca-Cinqueta, EchoMusical e 0
taller de radio de as Escuelas Pias. Escolanos y escolanas d’iste zaguer zentro
nos deleitoron con «Aqueras montafias» e danzoron a o son d’a sobrebuena
mosica de Bucardo (Bente d’Abiento), animatos por miembros de Bureo
Aragonés.

Un bien entretenito lumero de maxia e umor de Pepin Banzo e una rematanza
de fiesta, que combidd, a no quedar-se-ie posato, metioron fin a ista fiesta
reibindicatiba d’a importanzia de no perder de bista a cultura propia. [Chusé
Anton Santamaria]

Omenache a Santiago Romén en o Dia d’a Luenga Materna.

I TROBADA DE FABLADORS D’ARAGONES EN BISCARRUES

Amaya Gallego Lamarca

Bi ha puestos en Aragon que dende fa muitas
afnadas son embrecatos e luitan por empentar
a cultura aragonesa e as suyas tradizions; si
tot isto se sape achuntar con una gambadeta
por a polida redolada d’ixe lugar, a mezcla
ye perfeuta. O pasato bentigiicito de febrero
Biscarrués osequid a todas as chens que se bi
amanoron, con un dia an bi abié amostranza
d’a redolada d’o lugar e esfensa d’a luenga
aragonesa. Yera o clamamiento t’a primera
Trobada de Fabladors d’aragonés que feba
Biscarrués; mas de =zincuanta personas
s’amanoron dica iste lugar d’a Plana d’Uesca
ta estar parti de bella cosa que, dende o primer
inte, cuaco a toz.

Lola Giménez Banzo e Pedro Borau, charrando
de raso en aragonés, fazion de guias en una
gambadeta de cuatro quilometros que esnabeso
a redolada e amostr6 a ra chen que bi yera,
oliberas de mil afiadas, rastros de chabalins,
esquiruelos e muitos d’os bichos que i son.
Pedro, que ye nabatero, charré d’o zerefio
treballo que fan os Nabaters d’a Galliguera
ta fer as nabatas cada begada que baxan O
Galligo.

O promenache tamién amagaba bellas
ambiestas con os Mallos de Riglos, Pefia Ruaba
de Morillo, o Mon de San Chuan d’a Pena...
Denglin no podié petenar-ie sin fer fotos a o
polido labador d’o sieglo XVII y a ra fuen que
ye a o suyo costau; dengun no podid estar-ie
quedo, sin debantar os suyos giiellos enta os
grandizos arbols que remeraban a toz, que
ista ye tierra de fuinas, chabalins e chinetas,

\J

d’esparbels, alicas e butres... Belun demand6 por
as loiras, ixas loiras que se’n dixan beyer de cabo
cuan, pero ixe no esti6 ro dia; no pas.

Asinas, por o beral d’o Galligo, a menaza d’o
entibo de Biscarrués plegd dica nusatros. Estoi que
ye imposible esnabesar istos lugars sin remerar
que as chens de A Galliguera, barallan dende fa
cuasi trenta afiadas ta aturar un proyeuto que garra
bez tenid razon de estar. A bida asti, ye en un rio
bibo, en una cultura e una traza de bibir que no
en repleca brenca que no siga continar estando
en unas tierras, que denguna begada remataran
acotolando-se baxo as auguas d’un entibo.

China chana ra gambadeta plegaba enta o suyo
final. Os zaguers trangos estion por as carreras de
Biscarrués, bi ha una ruta que se clama ra Ruta d’a
Piedra e que tamién ye muito polida e intresan.
Ta rematar, presiego con bin, pernil, formache,
bin d’o lugar... e ta os que encara en teneban de
fambre, bi eba ta minchar en o bar A Barbacana.
De tardis, en a Trobada de Fabladors d’Aragonés
bi abid una charrada-audiobisual de paxaricos,
piedras, bichos... que bi ha por A Galliguera.
Dimpués Chusé Inazio Nabarro e Alberto Gracia
Trell fazién a presentazion d’o libro de Pedro
Arnal Cavero, Somontano en Alto. Escritos (1946-
1959) e inéditos. Libro que baxo a direzion d’o
rechirador Alberto Gracia Trell replega parti
d’a obra d’o mayestro altoaragonés Pedro Arnal
Cavero.

A nuei plegd dica Biscarrués e una zena de
salmorrejo aragonés estid o millor remate ta ista
intresan primera Trobada de Fabladors.

Y terne que terne...

En un rezién y rapedo biache feito en febrero por A Rioxa/La Rioja,
entre otros puestos besitaus se trobaba, como no, San Millan d’a
Cogolla. Dende 1990 no besitaba ista polida tierra, cuala besita tos
consello. Muito tiempo eba pasau dende allora y os ombres i eban
feito muitas cosas positibas, como por exemplo obras de restaurazion,
d’acondizionamiento de puestos pa acullir a os besitans y turistas, y
tamién d’amilloramiento, ya que os tiempos nuebos aprezisan nuebos
retos y nuebas soluzions a la demanda d’una sozieda cada begada
mas enformada, mas conzenziada y mas sensibilizada (por o menos en
seguntes qué temas y asuntos).

Pleguemos ta San Millan con mal orache (plebizniaba) y no sabendo
si nebaria u no. A la fin a nieu no i fizo auto de presenzia pero por os
alredols (y por muitos puestos, lugars, campos, carreteras...) podébanos
beyer testimonios bien plateros d’os pasaus nebazos de chinero, nieu
que se bi eba quedau chelada.

San Millan d’a Cogolla se trestalla en dos monesterios, o mas biello,
clamau de Suso, y o nuebo, clamau de Yuso. Isto fa que m’alcuerde d'un
caso parellano aman de Uesca, o d’o lugar de San Chulian de Banzo,
trestallau en dos bicos, o alto, & o cualo i dizen Susoy o baxo, Ayuso.

En primeras i besitemos o monesterio biello, o de Suso. A guida nos
esplanica a bida de san Millan, monche eremita que i bibié entre os
sieglos V y VI. Ye aqui cuan charra d’as famosas Glosas Emilianenses,
como a primera manifestazion escrita d’o castellano y tamién nos diz
que se i troboron “dos glosas en vascuence, probablemente las primeras
frases escritas en esta lengua”. Cuan remata pregunta si beluno quiere
dizir bella cosa. Li comento que ixas glosas de castellano cosa de cosa,
que en tot caso i somos deban d’a manifestazion escrita d’'una lengua
nabarro-aragonesa u aragonesa, si m’apura, y que ixo de que son d’o
castellano se debe a razons pulitico-linglisticas d’epocas pasadas.
Dimpués d’'un curto debate a o respeutibe continemos con a besita y
nos esplanicoé o edifizio monacal.

En o prenzipio d’a besita d’o monesterio de Yuso, a guida torna a dar
ferrete con a mesma canta que l’anterior. Glosas Emilianenses igual
a primer testimonio escrito d’o castellano y charra tamién d’o basco.
Y o millor d’o caso ye que leye a parti mas importan d’o folio 72r (por
toz conoxida) y pa forro y bota diz que no amenista denguna traduzion
que toz ’han capiu. En iste caso prefiero no dizir cosa, no dar-me a
entender, pa no interrumpir a besita y por endicazion d’a persona que
biacha con yo pero a sangre la tiengo bullindo que no lo sabe denguno.

En ista besita pillo un folleto turistico feito por o propio monesterio. Ye
un triptico con fotos en color mas testos. Pa sospresa mia i leigo que ixas

famosas glosas son escritas “en lengua romance”. Bueno, en bella cosa
hemos abanzau. Ya no gosan dizir ofizialmén “en castellano”. Pero as
guidas si que i son terne que terne con que ixo ye en castellano ¢cuan se
fera berdadera chustizia y se dira que son en aragonés u si no lo quieren
dizir asinas de platero que digan por o menos “en nabarro-aragonés”?

Por zierto que en o monesterio de Suso benden unas piedras barnizadas,
con as dos primeras ringleras y tamién con o testo completo d’as glosas
pero me clamoé ’atenzion que piedras con o testo en basco no en quedaba
denguna. Las eban bendidas todas. Senificatibo ¢no?

Iste ye o testo d’ixas famosas glosas: “Con o aiutorio de nuestro dueno
Christo, dueno salbatore, qual dueno get ena honore et qual duenno
tienet ela mandatione con o patre con o spiritu sancto en os sieculos de
lo sieculos. Facanos Deus Omnipotes tal serbitio fere ke denante ela sua
face gaudioso segamus. Amen.”

Por zierto, si dentraz en internet y li demandaz que tos mire “glosas
emilianenses” podrez comprebar que alli si se fa chustizia y se dizen as
cosas bien plateras.

Chestis A. Giménez Arbués

Conoxié a Santiago Roman Ledo
Chesus Aranda

A Santiago Roman Ledo lo conoxié en a presentaziéon d’un libro. El no me conoxeba, ni
yo lo eba bisto nunca pas d’antis; pero ixa enchaquia nos achunté. Ixe diya me trobaba una mica
acazegau en Uesca, en o parque Miguel Servet, en a feria d’o libro.

De seguida prexiné: Iste ombre ye mas acazegau que yo, pero me’n entibocaba. El prenzipio
a charrada: «Asinas que un nuebo escritor» bi espetd como qui se mira un fambroso. Dimpués,
atifando os dandalos que me s’eslampaban cara aintro d’o mio esmo, enta un chardin de silenzio,
sentenzid: «E amas poeta... /Porque o libro que presentas ye de poesia, no? Ya lo leyeré». A la
seguida, se chir6 contra as presonas que, en una sola ringla, s’enfilaban firme regostaus pa que
lis sifiase o suyo libro: Cronicas d’Ardanau, una nobeleta pro maja. No i quedod asti a cosa, a
I’inte, enmendando a plana, remat6 de dizir: «Siempre, profes, que tu tamién leigas o libro mio,
te cuacara». A la fin, calidé que ubrise a puerta que enzarraba a mia giliecura e li refeté de buen
implaz: «A fe que si, de seguras que lo faréy.

Ixe ombre de paz sinfinita, asinas lo conoxié yo, yera Santiago Roman. Perén lo lebo en a
sesera como lo bos cuento: sereno, con susiego y estuto. Ixa paz que destilaba s’atrazaba tamién
en as cosas que nos rodiaban: as fuens, as ulors e o trachin de chen entre grolleos primaberals.
Tamién podeba prexinar-se ixa paz en a bisa molla que bandiaba as chiquetas olorias d’unas
flors de bainilla e chicolate. Grazias a Santiago Roman, o sol nos bisitd en a feria un buen
rato, con falaguera de quedar-se, sin prisa pa cantiar-se. Yo alufraba ixas imachens por afizion,
porque escribo poesia, a la finitiba, ixo ye o que fan os poetas: escriben os suyos sentimientos
en imachens a trabiés d’as parolas. Pero yo, dica allora, lo lebaba a amagatons, & tetais con
esfugada pero en silenzio, pa que dengtin no se’n apercazase d’o que escribiba. Cuan Santiago
me clamo poeta, o propio eba estau negar-1o; pero el, dobinando a febleza d’a condizién umana,
se’n apreziso e dizid: «Yo tamién he escrito poemas». E ascape me sintié argiielloso de estar o
suyo amigo, a lo menos, ibi yera a saber qué garifo de aber-lo conoxito e d’estar a o suyo coté,
toda la tardi, e bi ese estau diyas completos si s’ese terziau. Me s’entrefazié un ombre singular,
correuto ¢ bogal; e puestar que un peligarzero poeta amas d’un eszelén narrador.

Drento d’os mios aintros, en a meliquera, li clamé o amigo uescano, porque se’n feba un
retiro a ombre uescano de punta a cabo. Adubié a entrefer-lo porque pasé a nineza e chobentt
en a probinzia de Uesca e ixo me trayeba recosiros. Perén m’he considerau, e me considero
agun, uescano, anque tamién de Zaragoza, pero nunca pas oscense; ixa parola me trafuca e
rechichiba. Nunca no la eba escuitau antis dica que salié¢ a estudiar ta Barzelona. Ixa imachen
de altoaragonés de raso me fazio identificar-me con el. No sabo como esplanicar-lo, & ormino
as parolas se i quedan curtas cuan os sentimientos mandan. Por ixo os poetas imos dilla d’as
parolas pa describir as imachens que s’amagan dezaga d’as parolas, os sentimientos que amanan
a ’ombre contra I’ombre, igual como, de primabera, a luz e a calor se funden en colors.

Posaus en escamilletas, con o cuerpo refirmau sobre un tablero de feria de trochimoche,
I’uno fren ta I’otro, aguardabanos, bel poqué esquinaus d’o tenderete, a bender bel exemplar d’o

libro que presentdbanos. A ringlera de Santiago eba un zarpau de presonas. Yo lo me miraba. Li
sentiba crosidar-lis o suyo nombre u bella coseta d’a suya bida pa adedicar-lis o libro. De cuan
en bez me’n nimbiaba a belin con un mandau desimulau enta o mio puesto. Yo me i fazi¢ o
longuis, e me aprobeité. Una benda yera una benda que diziria un comerzian. O compaire que
m’eba tocau en suerte yera a saber qué considerau e lo feba aparentando, si no, de qué iban a
plegar enta yo. Bien se bale que Chusé Nabarro, que sifiaba en a caseta, s’aman6 e me fazi6: «No
te permenes guaire, Santiago Roman ye pro conoxito, ye normal que demanden o suyo libro».

Dimpués, en una trestallada de 1’auto, Santiago me refilé con una ampla gollada, esclatera
como bisa de mayo, se deteni6 e me crosidd: «Bueno, e tu ;por qué escribes poesia?». No sabié¢
qué refetar-1i. Por no parexer un eschucau li dizié: «Porque me cuaca escribir poesia, me sinto
millor si lo fo». En un boleo me zabuco: «Ixo ye I’onico que queda, o regosto d’aber-lo escrito,
o goyo d’escribir lo que a uno li’n petay. A trabiés d’a suya gollada, alufré as dembas, os ganaus
e as bals d’o mundo rural de Uesca, o berde escuro d’alfalze que se torna brioleta en I’orizén, en
concaranza con 1’azul d’o zielo. De bella traza prexiné as ambistas e intes que zinco aiadas mas
adeban publicaria en o suyo zaguer libro: Arribo en Chistau.

As sensazions, as emozions que describe en ixe libro son as mesmas que se rebelloron
en mi nomas leyer-lo, e tal como dize d’ixa bal: “una ambista ampla, plena de luz, deban d’os
nuestros giiellos”. Cuan me miré 1’afoto de I’ombre que saliba de Plan por o camin d’a Capilleta,
aforrau, con chambreta blanca e a chaqueta penchada en o giiembro, yo bi alufré a Ilario de
Antonina, de Urdués, puyando ta Maito, perén puyaba, toz os diyas de 1’afio, fese frio u calor,
yo lo sabeba. Cuan me miré I’afoto d’as flors de Basa de la Mora, bie as flors que reculliba mai
por as seras, perén lo i feba, no sabo encé o porqué. Dezaga d’as parolas d’o libro suyo bi eba
sentimientos, bi eba poesia, bida allena que os demas feban propia.

Os poetas modernos dizen que cal emplegar o poder que han as parolas pa socherir, pa
alufrar o mundo d’una traza diferén. Se trata de una gollada lateral que rechira en o lenguache
y en a traza de dizir ixo que & ormino “no se puede dizir” con parolas. A poesia desancha as
posibilidaz d’o lenguache. Dizen que o lenguache nos antezede en o tiempo, nos posee, nos
acomisa a columbrar o mundo d’a traza que el quiere. Sin dembargo, Octavio Paz dize que
cuan un poeta troba a suya parola, la reconoxe: ya ibi yera en el. Y el ya ibi yera en ella. A
parola d’o poeta se trafuca con o suyo ser propio. El ye a suya parola. A consonante con ixo,
Santiago Roman Ledo, como muitos otros escritors, ha o suyo emplego literario d’o lenguache,
un lenguache limpio y escoscau, apercazau d’un parlache propio d un fermoso e rico pais “en as
bals d’es Pirinés”.

Santiago escribe lo que ha bibiu, a bida mesma. Por ixo a yo me s’entrefila que, dimpués de
bibir a bida, so nos quedara que a poesia: a poesia que s’amaga dezaga d’as parolas, a poesia d’os
sentimientos d’as presonas, a paz en a gollada d’un ombre bogal como Roman Ledo. Requiesca
in pace, Santiago, escansa en paz, en ’ampla bal de I’amor d’a tuya familia e con a bisa molla

de remeranzas d’os amigos que dexés.

Enigmas

As obellas
Entre pastors:
Le dize uno a l'otro:
—Escucha, mesache, si me das una obella en tendria yo dobles cabezas que tu.
Y l'otro le contestd, dispués de pensar un rato:
—Pues mia, ye mellor que me la des tu, y asina en tendremos os dos iguals.
(Cuédntas obellas teneba cada uno?

[Contestaziéon: o primero, siete; o segundo, zinco].

Os duros

Una bez fueron tres soldaus a brendar ta un otel. O camarero les cobr6 de a
brienda 15 duros, zinco por cada uno, pero o jefe s’enteré que yeran soldaus y le dijo
a o camarero. Les has cobrau muito y nos interesa que bengan os militars. Anda a
golber-les zinco duros. Ba o camarero, les ne giielbe uno a cada uno d’os soldaus y el
se’n quedd dos. Total, que al golber-les un duro, pues en pagaron cuatro cada uno.
Cuatro por tres, doze, y dos que se'n quedo o camarero, catorze.

(Nonde esta I'otro duro?
[Contestazion: no s’encuentra].

Os boticos de bino

Dos ombres d’a montana baxaron a comprar bino me paize que t’o lugar d’Apiés
y compraron ocho cantaros que lo pusieron todo chunto en un botico grande con idea
de partir-lo en casa cuando llegaran, y asina ellos iban a caballo en I'otro macho pa
charrar, pero a consecuenzia d’os tragos descutieron y benga a partir o bino, en a
mita d’o camino.

Pregunta:

De os ocho cantaros de bino que llebaban, como pudieron esbarrar cuatro pa
cada uno llebando como medidas un botico que cojeba tres cantaros y otro que cojeba
zinco.

[Contestazion:

Llenaron o de tres, lo echan en o de zinco, buelben a llenar o de tres, lo echan en
o de zinco: les queda un cantaro en o de tres. Antonzes bazian o de zinco en o de ocho
y echan ixe cantaro en o de zinco. Antonzes llenan o de tres; como teneban uno en o
de zinco, los chuntan y ya son cuatro chuntos.]

Os caballos

Dos ombres fizieron una apuesta con un caballo que teneba cada uno, acordando
que o primer caballo que llegara ta un sitio determinau ganaria. Emprenden a correr
como locos pa ber de ganar, claro, y benga correr y benga correr. Pero se chuntaron
con un ombre que los mandé parar y les dijo que pa ganar o primer caballo que
llegue no tienen que correr miaja. Luego se ponen a caballo otra bez, pero marcharon
sujetando os caballos y bien aspazio pa ganar.

;Qué les pudo izir este ombre?

[Contestazién:

Pues les dijo: cambiar de caballo.]

Lorenzo CEBOLLERO CIPRES
(Arguis)

O zaguer poema de Santiago Roman

Santiago Roman Ledo (1931 — 2014) nos dix6 a finals de nobiembre de 2014. Seguntes nos
dizi6 Teresa Roman Cardiel, a suya filla, iste yera treballando en o escrito tetulato “Zefla de
luna” en nobiembre de 2014. En ixos dias escomenzipié a sentir-se dolento, e sobre a suya
mesa de treballo quedoron os papels. Cuan yera ya en o espital, li demando6 a ra suya filla que
replegase ixos papels e los pasase en limpio en ordinador. Teresa Roman trascribio os bersos e
los me nimbié a yo, dizindo-me que lis faltaba o zaguer repaso: bi eba en bellas ringleras dos
alternatibas, bellas palabras yeran subrayatas, como si querese endicar que caleba crosidar bel
termino mas apropio. Tamién me demandaba, e m’agradexeba, que fese as correzions que estase
menister, e, que si me parixeba bien, que lo publicase. Yo, parando cuenta en ixas endicazions,
he feito un repaso completo d’iste poema, u, por millor dizir, d’iste triptico d’o que fan parti
tres poemas, mas un “pedunclo” inizial e una coda zaguera. E aqui lo publicamos. Aspero aber
enzertato e que siga en tot 0 mas zercano a como ese quiesto I’autor beyer-lo imprentato. Con
muita seguranza iste ye o zaguer poema de Santiago Roman Ledo. [Francho Nagore]

ZEFLA D’A LUNA

blanca e pura de luz queda.

Sé que agora plegan nueis,
Pedunclo con zielo ubierto de boiras,
en que abré un goyo suabe
como roze d’'una pluma,
por beyer-la bellas nueis
enchugardita, cambian
trespolando ro camin

A casa mia tiene un tresor:
deban d’'un gran bago, tres finestras son,
e denzima, d’o amplo zielo un buen troz,

e ta os mios cansos gulellos gran ambiesta prou difizil d'acatar.

d’azul, d’espazio, de luz; De diya tamién la beigo
que con boiras blancas e pintatas, cuan marcho por a carrera;
e de nuei, con estrelas amortatas, allora ra gran indina

ye una pena, me inora, ni se me mira;
amortatas por as luzes e ficata entre ro azul

d’'a ziuda desamortata marcha serena, calmiza.

d’a ziuda desusegata,
d’a ziuda esparpallata.

E por ixe troz de zielo... I
A begatas I'acucuto
e me meto a cabilar...
I ista Luna que ye eterna,
si no eterna como Dios,
Tiengo una amiga en a nuei. enta I'ombre como eterna,
A mia muller lo sape: beil6 zielos d’o Triasico,
-Biene a biyer-la!- le grito. por dezir tiempos sin d’'ombres,
A mia muller biene u no; e denantes, e dimpués;
ella bien sabe qui ye. beil6 ombres entre chelos
No ye atra que ra luna e piramides tamién fer,
Anuei mesmo la biyé. la bey6 Zésar en Galia
Esmuyindo d’'un tellau, e Cervantes en Archel.
fresca roncha de meldn, Deban d’a Istoria yera,

en crexiente aparexeba, ye autual, ye futura

siempre marcha con a Tierra.
Regula os naximientos

e mesura a ras mullers.
Autua sobre as auguas

e tamién sobre o talante

e a conduta de ra chen.

O primer continén

d’a Tierra ye,

seguntes se cuente o seiseno tamién.

Con a Tierra marcha
como America u Eurasia,
e antis que istos

formato ya estié.

Marcha con a Tierra,
siempre con a Tierra,
anque cosa quiere

de 'ombre saper.

11X

Esclatero ye

que por an que I'ombre pasa

si no mata deixa rastro,

emporca u deixa marca;
dimpués apafa u no apafa:
Bailin, Almadén, Aznalcollar

son tres causas

que emberenan tierras e auguas.
Mas exemplos, por 0 mundo

sin contar as nucleyars?

Bien se sape que cuan 'ombre
piensa bien e obra millor

d’un desierto fa una bega

e d’un saso bel primor.

E charremos de ra Luna:
pienso en ella,

en a chen que s’enzerrina

en pisar-la ta foter-la

por a zenzia u por turismo?
Japon, China, USA u Rusia,
qué mas tiene!

Ye a Luna amiga nuestra
dende que esiste a Tierra,
cuasi birchen, limpia sigue,

e calerba proclamar

por a ONU u qui mas mande
que a Luna ye, e ta cutio seiga,
ta glellar e no tastar:

o nuestro Parque d’a Tierra,

o Gran Parque Natural e Unibersal.

Si a Tierra ya no sirbe
porque I'ombre la maté
que siga ra causa o destino
de ra muerte que causo.
Libres queden

otros mundos

de ra peste.

Santiago Roman Ledo
12 de nobiembre de 2014

FLAMERAS DE COLOR

O misterio d’a rosa ye en a rosa:
un esbol d’olorias en nantada
flameras de color afalagadas

en o chardin con suabura amorosa.

Abida li da a la rosa una cosa:

toda a suya plenitt coloriada,

a grazia d’una xerata flamiada

que no s’amorta, que medra desiosa.

Son os muxons galans de fermosura
que arredol buelan d’a tuya zentura
en bolitos alegres de namoraus.

Baxan d’os arbols, como pairos plantaus,
a escar a tuya riseta esclatera
que lis emplena I'alma de delera.

BERSOS A CACHEZ

As regacheras me fablan a4 ormino

cuan s’escorren botiando en golocheras;
blincan dende os ripazos d’o camino

e me bienen ta yo de charradera.

Ruinas que escuitan sin tartir os abez
que, dreitos como una bela, chumian
glarimas d’os zielos, besos d’anchelez,
chirlas que d"una en una truquetian.

Me comboyan con a suya tristura
con a firme resoluta de siguir
esmotando bersos que itan & cachez.

As parolas, como 'augua, han que fluyir
pa cutio, como en as fuens os gorgollez;
por més que escrabuten nuestra cultura.

Chestiis Aranda

PASTORADA DE TORRES

Cuan mos posan a leyer la Pastorada de Torres d’Obispo mos troban, ya al prenzipiar-la, que
i’hai una misacha: la pastora, ixo no’l trobarén a denguna pastorada d’atros llugars ane sempre
fan la pastorada el pasto i el repatan/rebadan. Tos podo dir que, si conoxez una miajeta el mio
llugar, ixo no tos tendria que parixer raro perque son moltas las casas del llugar que tienen nome
de muller, las donas han sito mol importans: casas coma Dominica, Franzisca, Inazia, Polita,
Roseta, Sabeleta, Tofa, etz. La critica a los llugars bezinos no pode faltar, aixinas coma la critica
a to lo que ha pasau al llugar d’una pastorada a I’atra. Sempre i acaba fen I’entrada a los danzes,
que tamé s’han tornau a tresbatir coma la pastorada desde fa cuasi bente afadas.

La fabla que se charra a Torres d’Obispo no ha sito tan castellanizada como las d’atros 1lugars
baixorribagorzanos, pero con to y con ixo, ya no se charra coma se charraba fa unas cuantas
afiadas... Se ba tresbatin perque la chen choben no la charra. Podén beyer coma se conserban
los partizipios pasaus en -ifo: feito, sito, dito; que no pas fecho, siu, dicho, como atros llugars.
Tamé fi’hai parolas catalanas perque Torres estd ben zerqueta de la ringllera isoglosa con el
catalan. Berbos que mos recordan al franzés coma fermar (‘zerrar’) pero ya sabén que ista zona
teniba moltas relazions con Franzia y que a Graus encara se chuga a la belota... Parolas propias
ribagorzanas coma cocho (‘perrolcan’) y atras coma redoma (‘botella’) —tamién lo menos
semontanesa—, somer y somera (‘burro'y burra’), etz. Los nomes de las casas tamé mos han
guardau nomes de misaches coma Francho, Llorenz, Chuan, Carllos, Chaime de Castarllenas,
Chazinto, Chusep, Chusepet, Chusemarro, Féliz, Manolet, etz.

Se i podria fer una presentazion de bel faixo de fuellas, pero isto que tos escribo no més ye una
manera de contar-tos cuatro cosetas del mio llugar, de la nuestra fabla y de la nuestra pastorada.
Lo que mas gozo me faria ye que la leyésez y tos agradase. Aspero que siga aixinas. [Jaime
Asensio Pascual]

PASTORADA 1.993

(Salle el pastor al medio)
PASTOR:

Dende I'alto de Mufiero

fa ratos que la mirada chitaba
enta par del llugar de Torres

ane sentiba tocar la gaita.

Enta par d’Aguinaliu llegaba

una ben zerefa resplandor

con que la nuestra Billa iluminaba
los tozals de to’l redol.

Regula qu’é ben berda

gu’a Torres cuan se fa festa

a ningun llugar poden fer-la

tan gran i tan maja coma esta.
He pensau que tarde llegaba

i aqui me teniz to correns

que festa coma la que se prepara
no me la penso dixar perder.

Las guellas, con la prisa,

no he fermau brenca ben

que de los tremolins a las garras

la zerralla no llegaba a beder,
pos tos lo digo de berda

i con molto corazon

a las festas del nuestro llugar

y bendria correns asta dende Bisalibons.
Dispués de tanto paroliar

tos empezaré a saludar,

no pensez que con la parola

se m’ese llegau a olbidar.

Coma tos anaba dezin,

jbuenos dias buena chen!.
Saludos, sifiors danzantes

que cuan cad’afiada tos torno a beder
me fez tornar las asperanzas

de no tresbatir cosa tan maja
coma ye la nuestra danza.

A Santiago i Santa Ana,

¢, Qué tos podo dir

que no s’ese dito

fa siglos del buestro querir?

Soz los millors Patronos,

imbidia i dentegueras

de toz los llugars de I'Alto Aragon

qu’a busatros tos querrian tenir
a las suyas poblazions.
(Empieza a mirar al suyo redol)

Pero bueno, ¢ an paran la Juanona i el To-
noén?.

Yo conto que no se les ha podiu olbidar,

i por lo que m’han dito

a las festas de Pueyo no han podiu ir a

parar.

(Sallen por l'atra banda del eszenario Tonon i
Juanona.La Juanona ba con un puchero)

REPATAN:

Beis coma tel diba yo, Juanona

que con ixes trastes no las bederian

fa falta una “perabolica” u no se qué
pero a Graus ben que las poden beder...

PASTORA:

jAu, calla, maziello!. jQue n’es de carnuz!
A yo me lo ha dito un entendiu...

Que posan un puchero al tejau

igual bederian el Canal Plus...

(Se’n ban los dos cara ta’l pastor)

PASTOR:
¢ Qué estaz dezin de beder u dixar de beder?

REPATAN:

El furdn de la mia dona,

que se pensa que metén al tellau un pozal
los canales pribaus se podrian beder...
Diga-le-ne, qu’ixo ha siu

per culpa de los carnuzes de Graus,

que coma siempre no mos fan res

sino contar los diners que se mos han llebau...

PASTORA:

Ixo de los de Graus

yo ya m’enteraré

que conto qu’é pa no comprar una antena
i aixinas no gastar-se los diners.

PASTOR:

A yo m’han dito

que por adjudicazion el teniban que fer
i coma solo saben politiquear

en cuentas de fer las cosas ben

lo que diban unos aixinas

los atros no’l queriban saber.

| coma siempre, por desgrazia,

los que mos tenin siempre que joder,
ya siga por una razoén u atra
nusatros hen de ser...

Ni los d’asti alto

ni los d’asti baixo,

unos porque estan arriba

i atros porqu’el quieren estar
solo fan que jodernos la marrana
a la chen que bibim pa traballar.

PASTORA:

Si, coma el polideportibo

gu’enca las mullers no mos podem bafiar
ijA ber si mos fan una baseta

pa las inaguas anar-mos a muixar!

REPATAN:

A yo me tiene busté que esplicar

qu’é ixo de 'adjudicazion

yo siempre he sentiu que pa beyer-se la tele
en fa falta un ripitido...

PASTOR:
iBay, Juanona, no sé como
casar-te bas poder con este carnuz!

PASTORA:
iBuena razon en tiene, sifior Francho!

PASTOR:

Mozez, tos he de dir una cosa
i no tos la tomez a mal,

pero es que a la Pastorada
fi'ay algo que no pot faltar

i no € més que la critica

a los atros llugars...

PASTORA:

Pos mire busté,

ni a Benabarre ni a Caixiga,
ni Alé ni a Capella,

ni a Chuseu ni a Besians,
ni a Canzé ni a Barasona
gu’estos dos ya no y estan,
este gran milagro

podeba tenir llugar,

pero é que Castarllenas

el tornan a llebantar.

PASTOR:

jiRidiés, Juanona!!

ijAra si que m’he acabau de dispertar!!
¢ Qué quiés dir con ixo

de qu’el tornan a llebantar?
PASTORA:

Pos mire busté, sifié Francho,
tot esto biene d’una sozieda

que no se sabe si son Americanos,
Chinos, Japoneses u de Torreziuda.
Pero el caso es que Castarllenas

el quieren tornar a urbanizar,
aixinas que puyan chen,
maquinaria i materials,

ya han posau l'aigua, el camino
apafiau i una casa ban pllantar.

| esperese busté

que n’han de fer-ne mas...

(El repatan interrumpe a la Juanona)

REPATAN:

Fia-te-ne, Juanona, que la cosa
encara acabara mal;

ixo si denantes no se rifien

los de ixa famosa sozieda,

gu’en cuentas de casas de piedra,
fan casas de madera de pino del Canada
i el camino qu’han feito,

coma d’aqui a I'abrebador, no mas.

| enzima, aigua de Castarllenas

ya no’n berén més baixar,

que las cuatro gotetas que baixaban
se mos la joderan los d’ixa sozieda.

PASTOR:

Diu la berda la Juanona,

pero més razon en tiens tu, zagal,
i no é lo mismo llebantar un llugar
que cuatro casetas pa berania.
Pa ixo més bale

qu’el dixen como esta,

que s’en cai poco a poco

pero con onra i dignida.

PASTORA:

Pero, ¢no’l bei busté, sifié Francho,
no’l beis tu,repatan,

que si ixo anase ben

anirian a Castarllenas a bailar

pa la festa de las Reliquias

i como este an a Pueyo no’n fan

la una per I'atra

baldria pa compensar?

PASTOR:
Pos pa que no feigan festa
a la ballena algo abra teniu que pasar...

REPATAN:

Pa yo qu’estan de mal genio...
Perque la ballena ban soltar

i ba tornar con bels andorranos
que s’y dedicaban a contrabandear

Fuellas, 225-226 (chinero-abril 2015), p. 25

i pa que no torne a fer-lo
jeste an la dixaran sin bailar!

PASTOR:

I lo qu’é pior, zagal,

mos quedareén sin jamon con pan,
con lo que mos agradaba a algunos
d’anar-mo-ne a Pueyo a brendar...

PASTORA:
Pos este an, baiganse-ne enta Guinaliu...
il brende sal!

PASTOR:

Denantes quieraz marchar
quiero fer-tos un proélogo chico,
dixaz-me dir una cosa, zagals:
é que la ermita de Santa Ana
ya I'estan apafan,

con los esfuerzos de toz los bezinos,
unos menos i atros mas,

pero pa més de zien ans

i pa toz por igual,

de la Santa Patrona

su proteczidon mos cobijara...

PASTOR:

Au, tomaz i chitaz un trago,

que con tanta parola

ben seco en debez tenir el garganchon.

REPATAN:

¢ N’habra metiu buena ratazia

a la bota? Pa beder os danzes a la sombra
i estar bebén a la bez.

Benga, zagals, a pegar tochadas.

PASTORA:

Benga, danzantes, prenzipiaz la danza
posaz por antezesores a Santiago i Santa
Ana.

PASTOR:

Fora miedo, danzadors

no olbidar-se de Santiago,
alzaz coma yo la boz

que dispués tos daré trago.
No to’'n ez de dar bergofia,
fer-tos cuenta qu’estaz solos:
ibiban Santiago i Santa Ana,
nuestros queridos Patronos!

DICCIONARIO PANTICUTO —CON APENDICE
GRAMATICAL Y RECOPILACION DE TEXTOS-

MUR SAURA, Ricardo, DICCIONARIO PANTICUTO —CON APENDICE GRAMATICAL Y
RECOPILACION DE TEXTOS-, Samianigo, Comarca Alto Gallego, «Pan de Paxaricos, 4»,
2014.

Ye menister ir sacando ta ra luz datos de ros dialeutos aragoneses mas
conserbadors de ra fonetica istorica aragonesa como ye ro causo de ro aragonés
tensino.

Ista begata lo fa Ricardo Mur Saura, imbestigador de infanzia e orichens
pandicutos. Mosen Ricardo estudié Machisterio, Filosofia e Teolochia, e Cheografia
e Istoria, formazién tota ella que li ha premitito ufrir-nos pachinas sopre relichiosida
popular, arquiteutura romanica e etnolochia de ro nuestro Aldo Aragén, como Geografia
del voto a San Indalecio (1991), Detras de Uruel. Por los pueblos de Mosen Benito
(1996) u Con o palo y o ropén (1996), por poner solo que bels exemplos. Destacan
tamién os suyos treballos sopre nombres de lucar, que ha dato a conoxer en El Pirineo
aragonés baxo ro nombre de «De toponimia jacetana» (2002-2007).

En nuestra luenga propia, ixe aragonés de I'Alto Galligo que emos en erenzio
de ros nuestros lolos e que tenemos o deber moral de conserbar, ha redautato Mur,
entre atros, o estudio antropolochico «O mundo de ro ninén y de ro mesache fa belas
afiadas en Panticosa» (1991), os articlos de recuperazion dera tradiziéon oral tensina,
«Cantas de Panticosa, en a Balle Tena» (1987), «Istoria de ra muller dormita, en a Balle
Tena» (1990), «O libré de ra memoria» (2004) u a nobela istorica Aquers tiampos tan
enrebullatos (2004). Destaca tamién a traduzidn que fizo enta dita luenga dero Nuebo
Testamento, baxo ro tetulo Nuebo Testamén n’aragonés (2013).

Enista obra que agora Ricardo Mur nos presenta, recuerda mosen a bels filologos
gue se han intresato antismas por o pandicuto dende ras afiatas setanta: Rafel Andolz,
Chesus Vazquez e Francho Nagore, iste zaguero autor de una tesis de lizenziatura
sopre ra gramatica de ro pandicuto.

Diz en o prelogo ro alcalde pandicuto Ricardo Laguna Belio, que calerba anadir-
sen a istos nombres o dero anglés William Dennis Elcock, qui en 1934 entrebisté a
Sebastian Poma e Fidel Guillén en ixe lucar. Sifiala ro alcalde que ro mesmo Elcock
da un dato de ra biteza de nuestra fabla: “segun nuestro informante, alrededor de un
cuarto de los habitantes, cuando hablan entre si, emplean todavia formas como e
puyato, sen a ito”.

A istos estudiosos, que se intresoron por nuestro patrimonio lingiiistico inmaterial,
se suma agora ro Diccionario panticuto —con apéndice gramatical y recopilacion
de textos— de Ricardo Mur. Como ro suyo tetulo endica, se trata de un bocabulario
panticuto-castellano, de belas saisziendas bentizingo dentratas, que se complementa
con una breu gramatica, ros oiconimos de Pandicosa e Ro Pueyo, ros malnombres de
ros lugars tensinos trestallatos por quifions e una repleca de testos, trabillata por trenta
e tres cantas u jotas, nuebe pregons, charrazos e ditos e a pastorada de San Roque.

Destacamos ista zaguera composizidn, una charrata teyatralizata d’entre pastors
que se feba cada diezisais de agosto con l'autuazion de doze danzantes, pos a suya
balura filolochica e etnolochica ye gran pa nuestra luenga. Seguntes apunta Mur a
pastorada ye, alto u baxo, de I'afio 1760, e de ra cuala iste troz de testo se fica en a

portalada d’o libro:

unos gtiellos pardos
la nariz bayeta
laganfia nos gtiellos
na frande corneta
na boca pifiones

en los mocos cera
0S morros rifions

a barba paleta

os diandes martillos
escoba ra lengua:
en o cuecho papo
na tripa papera

na cintura vaca

nas piarnas partera,
todo ro esquinazo
tiane faldriquera
nas patas frison
enas calzes yegua
buena ha ra danza.

Ista intresan obreta lesicografica e
etnolinguistica, que se poblica grazias
a ra colaborazion de ra Comarca Alto

Galligo, se zarra con una espezializata
bibliografia de obligata leutura.

Oscar LATAS ALEGRE

Libreria
Anonima

c/ Cabestany, 19
E-22005 UESCA

Tel. / facs 974 244 758
Adreza eleutronica:
info@libreriaanonima.es
www.libreriaanonima.es

Somontano en alto. Escritos (1946-1959) e inéditos,
de Pedro ARNAL CAVERO

ARNAL CAvVERO, Pedro, Somontano en alto. Escritos (1946-1959) e inéditos, edicion,
seleccion e introduccion de Alberto Gracia Trell, Zaragoza, Aladrada («Biblioteca de
las Lenguas de Aragén», 14), 2014. [ISBN: 978-84-942470-2-6; 302 pp.]

En o lumero catorze de ra colezion «Biblioteca de las Lenguas de Aragén» que
edita ra Sociedad Cultural Aladrada se poblica Somontano en alto. Escritos (1946-
1959) e inéditos, libro que reproduze buena parte de ra obra literaria dispersa
de ro mayestro altoaragonés Pedro Arnal Cavero. D’iste libro se son feitas ya
tres presentazions; en a Feria d’o Libro Aragonés de Monzoén, en Alquezra e en
Uesca.

De ra suya edizién e introduzion, ye autor o mayestro oszense Alberto Gracia
Trell, autor d’articlos como “Notas sobre 1'aragonés de A lueca, de Chuana
Coscujuela” (2008-2009) u “A luenga d’o Pregon d’as Fiestas de Nabal de 2008”
(2010), entre atros, e coautor de ro libro Agliberto Garcés (1908-2002). Obra en
aragonés meridional (2013). Ya trat6 ra fegura de Arnal Cavero en un articlo que
ye complementario 4 iste libro: “El pensamiento de Pedro Arnal Cavero en
torno a la lengua aragonesa” (2012).

A poblicazién de ro libro, que coinzide con o ziento trenta cabo d’afio de ra
naxedura de Pedro Arnal Cavero, fillo preclaro de I’Alto Aragén, cuenta con un
prelogo de Victor Juan, direutor de ro Museo Pedagoégico de Aragon e profesor
unibersitario en o campus de Uesca, en do se balura a fegura d’iste escritor
semontanés (pp. 7-11).

En o amplo estudio introdutorio de ra obra (pp. 13-38), destaca ro editor,
Gracia Trell, que Arnal “fue uno de los pioneros en el uso del aragonés en la
prensa escrita y, en gran parte de esos articulos, el aragonés jugé un papel clave”
(p- 21). En relazién con a bida de Pedro Arnal, sifiala que, anque naxito en 1884
de Belber d’a Zinca, tota ra suya bida chir6 arredol d”Alquezra e o Semontano
de Balbastro. Arnal Cavero escribié una ampla obra que se prolongé dica pocos
diyas antis de ra suya muerte en 1'afio 1962. Mayestro zelebre, pos pleg6 enta
ro lumero uno de ro escalafén de ro machisterio estatal, plasmo e recrey6 as
bellezas de ro Alto Aragén, méds que mads a suya cultura, a fabla, os costumbres
e as tradizions en bels zentenars d’escritos. Asinas, ista poblicazién se chunta
e completa con as atras obras de ro autor sopre ro Alto Aragén como Aragon
en alto (1940), Vocabulario del altoaragonés (de Alquézar y pueblos proximos) (1944),
Refranes, dichos, mazadas... en la Montaiia y Somontano oscense (1953) u Aragon de
las tierras altas (1955), obras totas afamatas e impreszindibles pa ra conoxetura
de ra cultura propia de ra nuestra tierra.

Como ya se abanza en o tetulo, a obra ye trestallata en dos desiguals partes:
escritos e ineditos. Asina e de un costato, iste libro recupera cuasi cuaranta testos
olbidatos durante mdas de zincuanta afios e que fuoron escritos e poblicatos
entre ros afios 1946 e 1959 en diferens meyos de comunicazién aragoneses
(mas que mas, en o Heraldo de Aragdn e, belatros pocos, en as rebistas Aragon e
Zaragoza). En istos reflexa, en una cudiata luenga aragonesa, ra bida tradizional
altoaragonesa e a tradizion oral de asabelas de chenerazions de semontaneses.
Destacan sobremanera por o feito lingtiistico ros articlos clamatos “O porrén
d’ifia Beniteta” (pp. 65-71), “As glarimas de San Lorenzo” (pp. 191-194),
“Pilareta-Pilara-La Pilar” (pp. 246-250), “Carta de unos somontanos”, feito
de traza epistolar e de raso en aragonés (pp. 207-209), e, por a suya graniza
estension, “Villa y aldeas en romeria” (pp. 76-142), antis poblicato en o libro
Costumbres y tradiciones: folclore aragonés, de 1948.

D’atro costato, se i recullen bellos testos ineditos conserbatos en o archibo de
Arnal, como “jBendita alcaldada!” (pp. 271-278) e “Si quieres vencer, ahorra”
(pp. 279-282). Antimas, en a zaguera parte de ro bolumen, se incluye un trestallo
do se reproduzen composizions populars de tradizién oral: “ Albada montafiesa
(Romance de Marichuana)” (pp. 285-289), “A Bartola” (p. 302) y os intresans

ditos dera Pastorada de
Santa Maria de Dulzis, datata

SOMONTANO EN ALTO en 1918 (pp. 290-301). Ye
ESCRITOS (1946-1959) E INEDITOS menister sifialar que Arnal
PEDRO ARNAL CAVERO

Cavero tamién reproduze
bels trozez de ros ditos d’ixa
pastorada en o zitato articlo
“Villa y aldeas en romeria”
(pp. 129-132).

m Ye de dar que iste
sobrebuén libro, regular
que ye un polito omenache
d’Alberto Gracia a ra fabla

de ro Semontano, ixa tierra

intermeya d’entre ras bals e
o plano, en o que ro tiempo
ye adormito, como cantaba
José Antonio Labordeta en o
suyo «Poema»: “alla arriba,
en el pueblo vacio del lento
Somontano”. Ya caleba.

Oscar LATAS ALEGRE

EDICION, SELECCION E INTRODUCCION: ALBERTO GRACIA TRELL

CLAMAMIENTOS

X1V Premio «Ana Abarca de Bolea» (2015)
ta libros de poesia

O Consello d'a Fabla Aragonesa fa o clamamiento d’a catorzena edizién d’o premio “Ana Abarca de
Bolea” ta libros de poesia en aragonés, correspondién a I’anada 2015, que se reglard por as siguiens

NORMAS DE PARTIZIPAZION
1. Os treballos consistirdn en un libro inedito de poemas escritos en aragonés.

2. Se presentaran tres copias imprentatas d’os treballos, feitos en ordinador, & dople espazio e & una
sola cara, e con una amplaria d’entre 600 e 1200 bersos. Se presentara tamién o treballo en formato
dichital.

3. Os treballos lebardn un tetulo e un lema, os cuals se cuaternaran en una carpeta postal zarrata,
drento d’a que se meteran o nombre e dos apellidos e I’adreza de I’autor/a, asinas como ro lugar e
calendata de naxenzia e a profesién u quefers.

4. Os treballos s’endrezardn por correu zertificato ta: Consello d’a Fabla Aragonesa, XIV Premio
“Ana Abarca de Bolea” (2015), trestallo postal 147, 22080 Uesca, antis d’o 30 de setiembre de 2015.
E por correu eleutronico: cfa@consello.org (sifialando en I"asunto: “XIV Ana Abarca de Bolea”; os
datos de I'autor s’achuntaran en un decumento diferén).

5. A dezision d’o premio e as presonas que composan o Churato se fera saper publicamén en o mes
d’otubre de 2015.

6. O premio consistird en 600 euros ta |’autor/a e a publicazién d’a obra ganadora.

7. O Churato podra dezidir no atorgar o premio a denguna d’as obras presentatas, asinas como
atorgar menzion espezial d beluna e consellar a suya publicazién. L'autor/a con menzién espezial
recullira un premio de 150 euros. En dengin caso se pueden trestallar os diners d’o premio e d’a
menzion espezial: si alcaso, o Churato podrd atorgar una segunda menzién espezial, sin de pre en
diners, pero podendo consellar tamién a publicazion d’a obra. A suya dezisién ye inapelable.

8. A obra ganadora y, en o suyo caso, a obra u obras que tenesen menzién espezial, seran publicatas
seguntes as normas graficas de |’aragonés (emologatas en abril de 1987) por a editorial Publicazions
d’o Consello d’a Fabla Aragonesa, qui s’alza os dreitos d’a primera edizién, asinas como os dreitos
de publicazién d'atras posibles edizions, tanto en aragonés como en cualsiquier atra luenga, e tanto
en papel como en formato dichital.

9. Os treballos presentatos que no se reclamen en o plazo de 30 dias naturals, que prenzipiardn &
contar dende a calendata en que se faiga publica ra dezision d’o Churato, quedaran en propieda d’o
Consello d’a Fabla Aragonesa, que podra publicar-los, tanto en aragonés como traduzitos en atras
luengas, e tanto en formato tradizional en papel como en formato dichital.

10. A presentazion 4 iste premio suposa I’adempribio d’istas normas por parti d’as presonas que
partizipen en 0 mesmo.

Uesca, abril de 2015
CONSELLO D’A FABLA ARAGONESA

XXIV CONGRESO DE LUENGAS E CULTURAS
EUROPEYAS MENAZATAS
Uesca, 23, 24 e 25 de chulio de 2015

PROGRAMA
Auto prebio, 13 de chulio de 2015: inaugurazién d’a esposizién “L’aragonés, luenga biba”, en a
Sala Saura d’a Diputacion Provincial de Huesca.

23 de chulio de 2015, chuebes.

17:00. Consello d’ Almenistrazién de I’ALCEM.

18:00. Acullita a os Congresistas en a siede d’o Congreso (Diputacién Provincial de Huesca, ¢/
Porches de Galicia, 4, 22002 UESCA).

18:30. Auto d’inaugurazién. Parolas d’o Presidén d’o Consello d’a Fabla Aragonesa, d’o Presidén
de 'ALCEM e de bels representans instituzionals.

18:45. Presentazion de El aragonés en el siglo XXI. Informe.

19:30. Proyezién d’o documental en aragonés Ambistas.

21:00. Zena libre.

24 de chulio de 2105, biernes.

9:30. “Escaparate d’as luengas menazatas”: inaugurazion de puestos con esposiziéon e benda de
libros, cartels e atros materials en diferens luengas. En os Porches de Galicia.

10:00. Conferenzia prenzipal sobre o tema: “;Cémo fer que as luengas menazatas sobrebiban?”
(Michael Metzeltin).

11:10: Pausa café.

11:30: Mesa redonda. Esperenzias de tres luengas menazatas de diferens familias lingtiisticas:
cudl ye a situazion, qué s’ha feito, qué resultatos s’han otenito, qué puede estar aplicable a
atras luengas. Interbenzions: Sobre a luenga sarda (Diegu Corraine) / Sobre a luenga basca (Patxi
Baztarrika) / Sobre o gaelico escozés (Marsaili MacLeod).

13:00-13:30. Coloquio dimpués d’as interbenzions.

13:30. Chenta libre.

16:00-18:30. Presentazién de comunicazions sobre a situazion de diferens minorias lingtiisticas
menazatas (10 m. d’'interbenzién ta cada comunicazién).

18:30-20:30. Besita menata por o zentro istorico de Uesca: San Pietro, a Seo, Conzello, Palazio
Reyal e antiga Unibersida. La ofrexe a Fundacién Huesca Congresos e remata con un bino e bel
socalze en o patio de I’antiga Unibersida.

21:00. Zena libre.

22:30. Bendita Ruina (Coso Baxo). Rezital de cantas en aragonés por Kike Ubieto eacompafamiento.
Cantas en atras luengas (discos).

25 de chulio de 2015, sabado.

9:00. Escursién ta o castiello romanico de Lobarre, uno d’os castiellos romanicos millor
conserbatos d"Europa. Asti se rodé The Kingdom of the heaven ‘O reino d’os cielos’ e atros filmes.
S’ha demandato que se considere por a UNESCO Patrimonio d’a Umanida.

12:00-13:00. Presentazién e aprobazién de Resoluzions sobre diferens luengas menazatas.
13:00-14:00. Asambleya Cheneral de I’ALCEM.

14:30. Chenta de clausura.

INSCRIZION

Ta fer a inscrizion cal emplir a fuelleta achunta e nimbiar-la 4 o Consello d’a Fabla Aragonesa
por correu eleutronico (cfa@consello.org) u combenzional (Trestallo postal 147. E-22080 UESCA
- Aragén, Espana), achuntando a chustificazién d’o ingreso (decumento orichinal, fotocopiato
u escaneyato) de 30 € (u de 55 € en caso d’incluyir a chenta de rematanza) en a cuenta corrién
d’o Consello d’a Fabla Aragonesa (IBAN ES3720852052060300463893; codigo BIC: CAZRES2Z),
antis d’o 31 de mayo de 2015. Si a inscrizién se fa dimpués caldra ingresar en a cuenta 50 € (75 €
incluyindo a chenta de rematanza). A inscrizéon puede fer-se en: xxivcongreso@consello.org




Fuellas, 225-226 (chinero-abril 2015), p. 32 [I.S.N.N.: 1132-8452]

XXIV Congreso de \\ I ' }

Luengas e Culturas v

Europeyas Menazatas
Uesca, 23, 24 € 25 de chulio de 2015

FUELLA
D’ INSCRIZION:

PRE D’A INSCRIZION

30€ antis d’o 31 de mayo de 2015.

50 € dimpués d’o 31 de mayo de 2015.

Sipartizipa en a chenta de rematanza, antimas 25 €.

APELLITO(S)

NOMBRE

ADREZA

LOCALIDA CODIGO POSTAL

PAIS TELEFONO

CORREU ELEUTRONICO

PROFESION

ZENTRO DE TREBALLO

ASOZIAZION/ENTIDA/UNIBERSIDA

PRESENTA COMUNICAZION SAPUNTA A RA CHENTA
0O st O NO Ost [ NO

Solizita a suya inscrizion en o XXIV Congreso de Luengas e Culturas Buropeyas Menazatas.

Uesca, &, de de 2016.
FIRMA:

Nimbiar ta: xxivcongreso@consello.org
Chunto con a chustificazion d’o ingreo en a cuenta corrién d’o Consello d’a Fabla Aragonesa
IBAN ES3720852052060500463895 / codigo BIC: CAZRESRZ

, :
con l'aduya economica de Huesca

Ista publicazién s’ha feito . Ayuntamiento
d‘o Conzello de Uesca. Cultura




